
Дар толори мақомоти иҷроияи ҳокимияти давлатии ноҳияи Зафаробод таҳти раёсати
раиси ноҳия Ашурзода Раҷаб Рӯзӣ ва роҳбарони мақомоти ҳифзи ҳуқуқи ноҳия мулоқоти
судманд пиромуни филми ҳуҷҷатии "Бешарафӣ" баргузор гардид, ки дар мулоқоти
мазкур муовинони раиси ноҳия, мудирони шуъба ва бахшҳои МИҲД-и ноҳия, раисони
ҷамоатҳои шаҳраку деҳот, сарварони муассисаҳои таълимӣ, тандурустӣ, фарҳангӣ,
имомхатибон ва аминони маҳаллаҳо иштирок намуданд.

  

Раиси ноҳия Ашурзода Раҷаб Рӯзӣ оид ба кирдору рафторҳои разилонаю
ғайриинсононаи хоинони миллат суханронӣ намуда, таъкид намуд, ки имрӯз аз ҳар як
сокини кишвар талаб карда мешавад, ки зиракию ҳушёрии сиёсиро аз даст надода
ҳамеша омодаи ҳифзи марзу буми ватани худ бошанд. 

  

Ҳамзамон сардори ШВКД-и Ҷумҳурии Тоҷикистон дар ноҳия Саломзода Барака Салом
баромад намуда, таъкид намуд, ки соли ҷорӣ мо якзумра чорабиниҳои муҳими сиёсӣ аз
ҷумла 30-солагии Истиқлоли давлатиро таҷлил менамоем, бояд кушиш ба харҷ дод, ки ин
ҷашнвораҳои бузургро бо дастоварҳои арзанда ва бе ягон камбудию нуқсон истиқбол
намоем. 

  

Собиқадори меҳнат Рустамов Заҳриддин баромад намуда, қайд кард, ки имрӯз пеш аз
ҳама мо бояд шукрона кунем, ки чунин Ватани азизу маҳбуб дорем ва сулҳу суботи
кишварро мисли гавҳараки чашм ҳифз намоем. 

  

Дар охир ба раисони ҷамоатҳо ва сохторҳои идеологии ноҳия супориш дода шуд, ки дар
деҳаю маҳалҳои аҳолинишин тамошои филми мазкурро ташкил намуда, суҳбату
мулоқотҳо баргузор намоянд.

